
Datum, 11.6.2019. godine 
Mjesto, Brčko 

 

Na osnovu člana 22. Zakona o Vladi Brčko distrikta BiH („Službeni glasnik Brčko distrikta BiH”, broj: 19/07, 

36/07, 38/07, 2/08, 17/08, 23/08, 14/10 i 28/12), člana 6. Odluke o utvrđivanju kriterija za korištenje novčanih 

sredstava s pozicija grantovi neprofitnim organizacijama za 2019. godinu, po javnom pozivu u Odjeljenju za 

privredni razvoj, sport i kulturu, broj: 13-000515/19, broj akta: 01.11-1161DS-058/19 od 10. 6. 2019. godine,  

šef Odjeljenja za privredni razvoj, sport i kulturu Vlade Brčko distrikta BiH  r a s p i s u j e 

 

J A V N I    P O Z I V 

 

za raspodjelu novčanih sredstava za sport, kulturu i turizam s pozicija grantovi neprofitnim 

organizacijama u Brčko distriktu BiH za 2019. godinu 

 

I. Predmet raspodjele su sredstva predviđena Budžetom Brčko distrikta BiH: 

 

- Grantovi neprofitnim organizacijama za redovan rad                                         1.723.400,00 KM. 

 

II. Sredstva se mogu dodijeliti udruženjima iz oblasti sporta, kulture, turizma i drugim udruženjima kao i za 

projekte u okviru manifestacija koje su predviđene programom rada Odjeljenja i drugih manifestacija u kojima 

je Odjeljenje suorganizator, na način da se: 

           - udruženjima iz oblasti sporta dodjeljuju sredstva za potrebe trenažnog procesa, takmičenja i edukacije u 

sportu i troškove takmičenja; 

           - udruženjima iz oblasti kulture i turizma dodjeljuju sredstva za redovan rad, realizaciju planova i 

suorganizaciju manifestacija. 

Sredstva se dodjeljuju udruženjima iz oblasti sporta, kulture i turizma  za projekte u okviru manifestacija koje su 

predviđene programom rada Odjeljenja i drugih manifestacija u kojima je Odjeljenje suorganizator. 

 

III. Javni  poziv  će biti objavljen u sredstvima javnog informisanja, na oglasnoj ploči Vlade Brčko distrikta 

BiH i web stranici Brčko distrikta BiH www.bdcentral.net. 

 

          Poziv ostaje otvoren od 12. do 26. juna 2019. godine. 

 

IV. Pravo učešća na javnom pozivu imaju svi sportski klubovi, sportska društva, društva iz kulture i turizma i 

druga udruženja koja su uskladila svoju organizacionu i kadrovsku strukturu u skladu sa Zakonom o sportu, koja 

su registrovana u skladu s odredbama Zakona o udruženjima i fondacijama Brčko Distrikta BiH. 

(1) Sva udruženja koja se prijavljuju na javni poziv za sufinansiranje obavezna su dostaviti 

dokumentaciju navedenu u javnom pozivu. 

(2) Pravo učestvovanja u javnom pozivu imaju sva udruženja koja su registrovana na području Brčko 

distrikta BiH, koja su do sada učestvovala u raspodjeli sredstava i opravdala sredstva dobijena u 

proteklim godinama.  

(3) Udruženja koja su registrovana u 2018. godini i kasnije, pravo učešća u raspodjeli sredstava stiču 

nakon najmanje pet godina aktivnog rada i takmičenja. 



(4)  Nepotpune, nepravovremene prijave i prijave podnesene od neovlaštene osobe neće biti uzete u 

razmatranje. 
 

V. Odabir, bodovanje i ocjenu kvaliteta podnosilaca zahtjeva vršit će komisija, imenovana Odlukom šefa 

Odjeljenja za privredni razvoj, sport i kulturu, a na osnovu Odluke o utvrđivanju kriterija za korištenje novčanih 

sredstava s pozicija grantovi pojedincima i  neprofitnim organizacijama za 2019. godinu, po Javnom pozivu u 

Odjeljenju za privredni razvoj, sport i kulturu. 

 

VI. Odabir korisnika sredstava vrši se na osnovu općih i posebnih uslova. 

 

VII. Opći uslovi za udruženja: 

         a)   zahtjev za isplatu granta; 

             b)   izvod iz sudskog registra (kopija rješenja o registraciji udruženja)  

             c)   identifikacioni broj poreznog obveznika,  

             d)   otvoren transakcijski račun u poslovnoj banci,  

             e)   bilans stanja i bilans uspjeha ovjeren od Porezne uprave za prethodnu godinu,  

             f)   izvještaj o radu za prethodnu godinu,  

             g)   plan rada za tekuću godinu,  

             h)   finansijski plan za tekuću godinu, 

             i)   finansijski izvještaj za prethodnu godinu,  

j)   izjava da su dobijena sredstva namjenski utrošena. 
 

VIII. Posebni uslovi za udruženja: 

 

a) rang takmičenja na dan raspisivanja javnog poziva, 

b) vrsta i način takmičenja, 

c) spisak registrovanih igrača kluba, 

d) osvojeno prvenstvo ili kup na nivou BiH, 

e) plasman, 

f) učestvovanje članova kluba u reprezentaciji Bosne i Hercegovine,  

g) državni rekord za prethodnu godinu. 
 

(2) Ukoliko sportski klub ne dokaže kontinuitet u takmičenju za period za koji se dodjeljuje grant, neće  biti uzet 

u razmatranje. 

 

(3) Posebni uslovi za udruženja iz oblasti kulture:  

a) broj sekcija, 

b) broj nastupa na takmičenjima, revijama, izložbama, 

c) doprinos angažovanju i afirmaciji djece u oblasti kulture. 
 

(4) Posebni uslovi za projekte u okviru manifestacija koje su predviđene programom rada Odjeljenja i drugih 

manifestacija u kojima je Odjeljenje suorganizator, a koje su iz oblasti sporta, kulture i turizma, dostavljaju se 

na projektnom obrascu koji sadrži: 

      a)   naziv projekta s detaljnim opisom pojedinih aktivnosti; 

      b)   vrijeme i mjesto realizacije projekta, broj stručnih radnika i  

            volontera angažovanih u realizaciji; 

      c)   vrijednost projekta i efekti na ciljne grupe; 

      d)   očekivani rezultati i broj korisnika usluga u realizaciji projekta. 

 

Manifestacije i projekti koje Odjeljenje u okviru svog programa rada planira realizovati u 2019. godini su: 

- održavanje manifestacije „Pozorišni susreti BiH“; 

- održavanje manifestacije „Mladi graditelji“; 

- organizovanje manifestacije „III. Međunarodni plivački maraton Brčko distrikt BiH“; 

- održavanje manifestacije „Dani duhovne muzike“, 

- održavanje  manifestacije „Dani svjetskog turizma“, 

- održavanje  manifestacije „Osamnaesta smotra amaterskog i folklornog stvaralaštva 2019“, 



- održavanje  manifestacije „Mjesec knjige 2019“, 

- organizovanje izdavanja časopisa „Časopis za teatar, kulturu i umjetnost“, 

- održavanje manifestacije „Biciklijada“, 

- organizovanje manifestacije „Biciklistički maraton“, 

- organizovanje manifestacije „Romske čerge“, „Veče kulture nacionalnih manjina“ 

- organizovanje manifestacije „Međunarodna tradicionalna smotra folklora“, 

- organizovanje manifestacije „Međunarodna kajak-kanu regata“, 

- organizovanje manifestacije „Guča“, 

- realizovanje projekta, okruglog stola – konferencije „Savremeni trendovi u ugostiteljstvu“, „Pozicija  

   turističkih vodiča u promociji destinacije“, 

- organizovanje manifestacije „Brčanski salon knjige – Sajam knjiga“, 

- organizovanje manifestacije „Međunarodna smotra folklora – Savski cvijet“, 

- organizovanje manifestacije „Likovna kolonija Savski cvijet“, 

- organozovanje okruglih stolova „Geoturizam – savremeni izazov“, „Gastroturizam – brendiranje hrane u  

   turizmu“, 

- organizovanje manifestacije „Revija teatarskih malih formata“, 

- organizovanje manifestacije „Revija teatar za djecu i mlade“ 

- organizovanje manifestacije „Likovna kolonija – Naiva na Savi“, 

- organizovanje manifestacije „Koncert sevdalinke i gradske pjesme na otvorenom“, 

- organizovanje manifestacije „Proljetno druženje sa književnicima Brčko distrikta BiH“, 

- organizovanje manifestacije „Međunarodna proljetna smotra folklora na Blatuši“. 

 

Zainteresovana udruženja su pored dostavljanja dokumentacije navedene u tački VII. i VIII. ovog poziva dužna 

popuniti i dostaviti uz zahtjev i projektni obrazac, koji se može preuzeti na infopultu u zgradi Vlade Brčko 

distrikta BiH kao i na internet stranici. 

 

IX. Sredstva se neće odobriti udruženjima za: 

a) Programe koji su usmjereni na promociju političkih stranaka; 

b) Programe čija je jedina svrha ostvarivanje koristi članova udruženja; 

c) Programe koji omogućavaju paralelizme u raspodjeli; 

d) Programe koji potiču vjersku, rasnu, etničku, spolnu ili drugu netrpeljivost. 

 

X. Udruženja, korisnici budžetskih sredstava, koji nisu dostavili pravdanje granta u skladu s članom 22. 

Zakona o izvršenju Budžeta za 2019. godinu, a najkasnije do 30. 9. 2019. godine, neće moći učestvovati u 

raspodjeli grantovskih sredstava za 2019. godinu. 

 

XI. Udruženja koja ne dostave izvještaje s dokumentacijom koja dokazuje navode u izvještaju ili ukoliko su 

sredstva utrošena nenamjenski, nemaju pravo učestvovanja u raspodjeli sredstava te moraju odmah vratiti 

dodijeljena sredstva. 

 

XII. Udruženja koja napuste takmičenje dužni su vratiti novčana sredstva dobijena za taj rang takmičenja. 

 

XIII. Zahtjeve s dokumentacijom o ispunjavanju uslova javnog poziva dostaviti putem protokola Vlade 

Brčko distrikta BiH (šalter br. 6, zahtjev i zatvorenu kovertu), Odjeljenju za privredni razvoj, sport i kulturu 

Vlade Brčko distrikta BiH na adresu: Bulevar mira br. 1, Brčko distrikt BiH, s naznakom: „Prijava na javni 

poziv za grantove neprofitnim organizacijama iz oblasti sporta, kulture i turizma“. 

 

 

DOSTAVITI: 

1. Za oglasnu ploču Vlade Brčko distrikta BiH                                                        

2. Sektoru za informacione tehnologije 

3. Svim medijskim kućama u Brčko distriktu BiH 

4. Evidenciji 

5. Arhivi.                                                                                                                                                                                                                 

                                                                                                         ŠEF ODJELJENJA 

                                                                                             Pero Gudeljević, dipl. pravnik 


